
Men va atrofimdagi olam

Bu ko‘p jihatdan inson faoliyati tufayli sodir bo‘ladi. Masalan, elektr 
energiyasini ishlab chiqarish va avtomobillardan foydalanish havoni 
ifloslantiradi. Daraxtlar yoqilg‘i uchun, uy qurish yoki mebel yasash 
maqsadida kesiladi.

Nima uchun bunday bo‘lmoqda?

Global isishning oqibatlari qanday?

•	Shimoliy va Janubiy qutblarda muzlar erimoqda, natijada oq ayiq, tyulen 
va pingvin kabi ko‘plab jonivorlar o‘z yashash muhitini yo‘qotmoqda.

•	So‘nggi yuz yillikda Dunyo okeani sathi tez ko‘tarilmoqda. Bu suv 
toshqinlariga sabab bo‘lishi va qirg‘oq bo‘yida yashovchi odamlar 
hayotiga xavf tug‘dirishi mumkin.

•	Biz bo‘ron, dovul va tornado kabi ekstremal ob-havo hodisalariga ko‘proq 
duch kelmoqdamiz. Ular odamlar uchun xavfli.

•	Yerda haroratning ko‘tarilishi qurg‘oqchilikka va odamlar uchun suv 
hamda oziq-ovqat miqdorining kamayishiga olib kelishi mumkin.

Global isish – uzoq vaqt davomida Yer iqlim tizimi haroratining 
sekin-asta ko‘tarilish jarayoni. Shuning uchun ham yoz issiqroq 
bo‘lib, qishda kamroq qor yog‘adi. Sayyoramiz ilgari ham iqlim 

o‘zgarishlarini boshidan kechirgan. Hatto harorat sezilarli darajada pasayib, 
dunyoning katta qismi muzliklar bilan qoplangan bir necha muzlik davrlarini 
ham yashab o‘tgan.

6-dars

DUNYOMIZGA NIMALAR XAVF SOLMOQDA?

152. TT MORAL EDUCATION SCHOOLBOOK G3 UZB 205x290 104PG.indd   22152. TT MORAL EDUCATION SCHOOLBOOK G3 UZB 205x290 104PG.indd   22 22/05/26   12:4722/05/26   12:47



23

Men va atrofimdagi olam

Bizning har kungi oziq-ovqat mahsulotlari, kiyim-kechak va 
harakatlanish vositalarini tanlashimiz atrof-muhitga o‘z ta’sirini 
ko‘rsatadi. Global isishni to‘xtatish uchun nimalar qilish mumkin?

•	Elektr energiyasidan kamroq foydalanish.
•	Suvni tejash, ya’ni kamroq ishlatish.
•	Chiqindilar miqdorini kamaytirish.
•	Plastikdan kamroq foydalanish. Plastik yuzlab  

yillar davomida parchalanmasligi sababli atrof- 
muhitga juda zararli.

•	Avtomobillardan kamroq foydalanish.
•	Haddan tashqari ko‘p kiyim-kechak sotib olmaslik, chunki 

ularni ishlab chiqarishga ko‘p energiya sarflanadi.
•	Daraxt ekish. Bu havoni tozalash va yovvoyi tabiatni 

saqlab qolishga yordam beradi.

6-dars

1.	 Global isishni kamaytirish uchun har biringiz 
qo‘shimcha ravishda nimalar qila olishingiz haqida 
o‘z g‘oyalaringiz bilan o‘rtoqlashing.

2.	 Ekologik timsol (nishon) chizing.

12Videoni tomosha qiling va tabiatni qanday 
saqlab qolish haqida o‘ylab ko‘ring.

